
ՀԻՄՆԱՎՈՐՈՒՄ

«Գույքը որպես նվիրատվություն ընդունելու և ամրացնելու մասին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը 
	«Ոստիկանության մասին» օրենքում լրացում կատարելու մասին» 2023 թվականի հունիսի 14-ի ՀՕ-221-Ն օրենքով ՀՀ ներքին գործերի նախարարությանը վերապահվել են իրավունքներ՝ լողամիջոցների շահագործմանը ներկայացվող օրենսդրական պահանջների պահպանմանը, լողամիջոցներով հանցագործությունները կամ վարչական իրավախախտումները կանխելուն կամ բացահայտելուն ուղղված։ Այս նպատակով պարեկային ծառայության կազմում մասնագիտացված պարեկների ստորաբաժանման ստեղծմամբ իրականացվելու է ջրային պարեկություն, որի գործառույթների իրականացման նպատակով անհրաժեշտ է համապատասխան տեխնիկական միջոցներ։ Նշված գործառույթների ապահովման նպատակով նախագծով նախատեսվում է Ռուսաստանի Դաշնության ներքին գործերի նախարարությունից որպես նվիրատվություն ընդունել երկու պարեկային մոտորանավակ, որի վերաբերյալ առկա է Ռուսաստանի Դաշնության կառավարության 2023 թվականի օգոստոսի 8-ի թիվ 2141-p կարգադրությունը։ Միաժամանակ, նախատեսվում է որպես նվիրատվություն ընդունել երկու ծառայողական շներ, որոնք օգատգործվելու են օրենքով ՀՀ ներքին գործերի նախարարության առջև դրված խնդիրներն իրականացնելու համար։ 
 2. Կարգավորման նպատակը և բնույթը
      Ներկայացվող նախագծով նախատեսվում է որպես նվիրատվություն Հայաստանի Հանրապետությանն ընդունել պարեկային արագընթաց մոտորանավակներ և ծառայողական շներ և ամրացնել ՀՀ ներքին գործերի նախարարությանը։ 

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունումը ֆինանսական լրացուցիչ միջոցների անհրաժեշտություն կամ պետական բյուջեում ծախսերի և եկամուտների մասում փոփոխություն չի առաջացնի:

  4 Նախագծի մշակման գործընթացում ներգրավված ինստիտուտները, անձինք
      Նախագիծը մշակվել է ՀՀ ներքին գործերի նախարարության կողմից:

        5․ Կապը ռազմավարական փաստաթղթերի հետ
            Նախագիծը ռազմավարական փաստաթղթերից չի բխում։


 ՀՀ ներքին գործերի նախարարություն
